
Al-Quran menyatakan bahawa Rasulullah 
SAW adalah ikutan terbaik untuk dicontohi 

oleh setiap manusia. (33: 21)

Al-Quran menyatakan bahawa Baginda 
SAW sebagai “rahmat sekalian alam.”

(21: 107)

Al-Quran memerintahkan orang beriman 
supaya “taat kepada Allah dan taat kepada 

Rasul-Nya.” (64: 12)

Mereka yang menerima dan mengikuti cara 
Pesuruh Allah yang terakhir, berada di jalan 

yang benar.

Surah Al-Fatihah secara menyeluruh 
mencerminkan nilai dan keyakinan dalam 

syariat Islam. Penjelasan yang lebih 
terperinci dihuraikan dalam surah-surah 

yang lain.

AL-FATIHAH
Pembuka al-Quran

Inilah janji orang beriman bukan 
untuk dirinya sendiri sahaja, malah-

an, mewakili semua makhluk ciptaan 
Allah, kerana manusia adalah 

khalifah Allah di muka bumi (2: 30):
 “Hanya Engkau yang kami sembah, 

dan hanya kepada Engkau kami 
memohon pertolongan.”

Dalam meminta petunjuk
daripada Yang Maha Besar, orang 

beriman memohon panduan melalui 
suri teladan manusia. 

Allah Yang Maha Pengasih meletakkan 
keseluruhan al-Quran di hadapan 
orang beriman sebagai membalas 

permohonan ini, seolah-olah ‘menga-
takan’: “Inilah petunjuk-Ku untukmu.”

Orang beriman memohon contoh 
teladan daripada kalangan mereka 

yang dikasihi Allah, yang melalui jalan 
yang benar; juga teladan daripada 

kalangan mereka yang dimurkai 
mahupun yang tersesat dari jalan 

yang benar.



TERJEMAHAN

1Dengan nama Allah Yang Maha Pemurah 
lagi Maha Penyayang.

2 Segala puji bagi Allah, Tuhan semesta 
alam

3Yang Maha Pemurah, lagi Maha 
Penyayang

4 Yang Menguasai Hari Pembalasan (Hari 
Akhirat)

5
Hanya kepada Engkau (ya Allah) kami 
sembah dan hanya kepada Engkau kami 
memohon pertolongan.

6 Bimbinglah kami ke jalan yang lurus.

7
Iaitu jalan orang yang Engkau telah 
anugerahkan nikmat kepada mereka, 
bukan jalan orang yang dimurkai, dan 
bukan pula jalan orang yang sesat.

Al-Fatihah atau “Pembuka” adalah surah 
pertama daripada 114 surah yang terdapat 

dalam al-Quran yang mulia. 1
Al-Fatihah merupakan surah 
pertama yang lengkap diturunkan 
kepada Rasulullah SAW.

Lorem ipsum 2Surah in mengandungi tujuh ayat, 
25 perkataan dan 113 huruf

4
Membaca surah Al-Fatihah

merupakan syarat sah solat dan ia 
wajib dibaca dalam setiap rakaat solat

3 Ia merupakan surah pertama 
yang dihafal oleh umat Islam.

5
Surah Al-Fatihah dibaca
sebanyak 17 kali dalam solat-solat 
fardu setiap hari

Tahukah anda?

Nama-nama lain bagi Al-Fatihah:
Al-Hamd (Penyembuh)
Al-Salah (Solat)
Al-Kafiah (Mencukupi)
Al-Kanz (Perbendaharaan)
Al-Shifa (Penyembuh)
Al-Ruqyah (Penawar)
Sab’a Mathani (yang dibaca berulang)
Ummul Kitab (Induk al-Quran)
Asasul Quran (Asas al-Quran)

Allah Yang Maha Berkuasa membahagikan
Al-Fatihah kepada dua bahagian: “Aku

 membahagikan solat (Al-Fatihah) kepada dua 
bahagian. Separuh untuk Aku dan separuh untuk 

hamba-Ku. Dan hamba-Ku mendapatkan apa yang 
dia mohonkan.” 

(Muslim)

Al-Fatihah merupakan pengucapan (doa) orang 
beriman sebagai mengakui keagungan Allah 
mengatasi segala-galanya. Seorang hamba 
mengakui ketaatannya kepada Allah, 
satu-satunya Tuhan yang disembah. Orang 
beriman memohon petunjuk daripada Allah ke 
arah jalan kehidupan yang benar.

Surah Al-Fatihah dimulai dengan memuji nama 
Allah Yang Maha Tinggi. Ini menjadi asas kepada 
orang beriman untuk sentiasa menyebut nama 
Allah ketika hendak mula melakukan sesuatu, 
untuk menggambarkan kebenaran setiap 
perbuatan atau tindakan mereka.

Dalam ayat berikutnya, orang beriman berkata, 
“Segala puji bagi Allah, Tuhan semesta alam.”

Ini menghalang orang beriman daripada bersifat 
sombong dan menganggap bahawa kejayaan 
yang mereka kecapi adalah hasil kebijaksanaan 
mereka sendiri

Setiap perkara yang berlaku adalah dengan 
rahmat Allah. Orang beriman mengakui kebenaran 
ini apabila dia menyebut “Alhamdulillah”. Rahmat 
Allah termasuklah  memberi kebebasan kepada 
manusia untuk memilih sama ada mahu mengikut 
jalan yang ditentukan oleh Allah atau mengikut 
jalan mereka sendiri. Setiap manusia harus 
memikul tanggungjawab terhadap perbuatan 
mereka sendiri, dan mereka akan diadili oleh Allah 
pada Hari Pembalasan nanti.

Mereka yang taat dan patuh 
kepada perintah Allah akan dibalas 
dengan ganjaran sewajarnya. Ini 
akan melahirkan rasa syukur dan 
keinginan untuk taat kepada Allah 
Yang Maha Pengasih, satu-satunya 
Tuhan yang disembah dan tempat 
bergantung segala sesuatu.


